
Agastyakritam Rudrani Stotram

అగస్త్యకృతం రుద్రాణీస్తోత్రమ్ 

అగస్త్య ఉవాచ ।
అమ్బ జృమ్భత్కృపాపూరే దూరీకృతపరాభవే ।
భవభఞ్జని  రుద్రాణి  ప్రసీద  మమ శామ్భవి ॥ ౩౦॥
యాన్త్వామాహుః సదా మాతః చిరన్తనగిరాం తతిః ।
అక్షరామక్షరాకారాం ఆద్యామీడే పురాతనీమ్ ॥ ౩౧॥
మహామాతరసమ్భావ్యకర్మకాలవికల్పనే ॥ ౩౩॥
కలాకలితమర్యాదే తుభ్యం దేవ్యై  నమో నమః ॥ ౩౪॥
ఏకామనేకామేకస్థాం  శోకాపాయాం నిరామయీమ్ ।
త్వామాహుః శ్రుతయో  వాచాం తాన్త్వామన్తరుపాస్మహే ॥ ౩౫॥
స్తుత్యం సత్యం పరం ప్రాప్య  ధ్యేయమర్చ్యమహర్నిశమ్ ॥ ౩౬॥
యన్మహస్తరుణీరూపం స్రోతామారాధయే  పురః ॥ ౩౭॥
మయ్యనన్యగతే మాతః ప్రసీద  పరదేవతే ।
ప్రసీద  విశ్వజనని ప్రసీద  ప్రణవాత్మికే  ॥ ౩౮॥
విభక్తననావిధచక్రకోణే  పాణిస్థలాలఙ్కృతపఞ్చబాణే  ।
ప్రపన్నసన్తానలతే  ప్రసీద  ప్రకృష్టపాశాఙ్కుశపద్మహస్తే   ॥ ౩౯॥
మాతః ప్రసీద  మలయాచలపద్మపీఠే మాయావిశేషకలయా రచితప్రపఞ్చే  ।
పఞ్చప్రపఞ్చేశ్వరమఞ్చసంస్థే  మహ్యం మహః కల్పయ మాతరాశు ॥ ౪౦॥
ఇతి తామ్రపర్ణీమాహాత్మ్యే   దశమాధ్యాయాన్తర్గతం
అగస్త్యకృతం రుద్రాణీస్తోత్రం   సమ్పూర్ణమ్  ।
తామ్రపర్ణీమాహాత్మ్య   । అధ్యాయ ౧౦/౩౦-౪౦॥

